
 

 

 

 

 

 

 

 

 

 

 

 

 

 

 

 

REUNIÓN DA COMISIÓN 7ª,

AGRICULTURA, ALIMENTACIÓN,

GANDARÍA E MONTES
 

Día: 09.10.2020        Hora: 10:30



A Comisión 7ª, Agricultura, Alimentación, Gandaría e Montes, da que vostede forma 
parte, reunirase o próximo día 9 de outubro de 2020, no pazo do Parlamento.

A orde do día é a seguinte :

Punto 1. Preguntas

1.1 644 (11/POC-000027)
Grupo Parlamentario Popular de Galicia
Vega Pérez, Daniel e 6 máis
Sobre o número de proxectos de aldea modelo que están xa en marcha a 
día de hoxe en Galicia
Publicación iniciativa vía urxencia, BOPG n.º 9, do 02.09.2020

1.2 1480 (11/POC-000232)
Grupo Parlamentario dos Socialistas de Galicia
Seco García, Martín e 4 máis
Sobre as previsións do Goberno galego referidas á adopción de medidas 
nos ámbitos educativo e sanitario que eviten o posible colapso do medio 
rural coa chegada do inicio do curso escolar, diante da situación xerada 
pola pandemia da covid-19, así como as súas razóns para suprimir escolas 
unitarias e agrupar o alumnado nel durante a pandemia
Publicación da iniciativa, BOPG n.º 16, do 17.09.2020

1.3 1610 (11/POC-000258)
Grupo Parlamentario do Bloque Nacionalista Galego
Rivas Cruz, Xosé Luís e 2 máis
Sobre  a  xestión  do  Goberno  galego  en  relación  cos  mercados  de 
proximidade
Publicación da iniciativa, BOPG n.º 16, do 17.09.2020

Punto 2. Proposicións non de lei

2.1 649 (11/PNC-000025)
Grupo Parlamentario Popular de Galicia
Vega Pérez, Daniel e 13 máis
Sobre  as  medidas  que  debe  adoptar  a  Xunta  de  Galicia  co  obxecto  de 
reforzar o selo Galicia Calidade para que funcione como marca paraugas 
de todos os produtos que reflicten a excelencia do sector primario galego
Publicación iniciativa carácter urxencia, BOPG n.º 9, do 02.09.2020

2.2 1384 (11/PNC-000128)



Grupo Parlamentario do Bloque Nacionalista Galego
Rivas Cruz, Xosé Luís e 2 máis
Sobre a elaboración e aprobación por parte do Goberno galego dun plan de 
xestión  e  de  bioseguridade  do  xabaril  que  permita  ter  diagnósticos 
anticipados  do  estado da poboación para  os  efectos  do seu control,  así 
como  da  detección  precoz  da  carga  vírica  de  peste  porcina  e  a 
identificación das áreas afectadas
Publicación da iniciativa, BOPG n.º 15, do 16.09.2020

2.3 1539 (11/PNC-000144)
Grupo Parlamentario dos Socialistas de Galicia
Rodríguez Dacosta, María del Carmen e 2 máis
Sobre  o  establecemento  por  parte  da  Consellería  do  Medio  Rural  da 
obrigatoriedade da vacinación antirrábica en cans, gatos e furóns
Publicación da iniciativa, BOPG n.º 15, do 16.09.2020

Os grupos parlamentarios poderán presentar emendas ás proposicións non de lei ata seis 
horas antes do inicio da sesión, ao abeiro do disposto no artigo 161.2 do Regulamento.

O que lle comunico para o seu coñecemento e a súa convocatoria á devandita reunión.

Santiago de Compostela, 2 de outubro de 2020

Daniel Vega Pérez

Presidente da Comisión

1.1 644(11/POC-000027)

Grupo Parlamentario Popular de Galicia

Vega Pérez, Daniel e 6 máis

Sobre o número de proxectos de aldea modelo que están xa en

marcha a día de hoxe en Galicia

Publicación iniciativa vía urxencia, 9, 02.09.2020

Á Mesa do Parlamento 
 
Daniel Vega Pérez, José Manuel Cores Tourís, Gabriel Alén Castro, 
Raquel Arias Rodríguez, José Antonio Armada Pérez, Elena Candia 
López e Ramón Carballo Páez, deputados e deputadas do Grupo 
Parlamentario Popular de Galicia, ao abeiro do disposto nos artigos 98, 
152 e concordantes do Regulamento da Cámara, presentan ante esa 
Mesa a seguinte Pregunta Oral en Comisión 7ª Agricultura, 
Alimentación, Gandaría e Montes polo trámite de urxencia. 
 
Xustificación da urxencia. 
  
A urxencia ven motivada pola necesidade de que o Goberno Galego 
explique canto antes a súa posición sobre un tema de gran interese na 
nosa Comunidade Autonoma. 
 
Exposición de motivos. 
 
Un dos maiores desafíos de futuro que enfronta o noso rural é o de acadar 
unha maior produtividade e frear o proceso de despoboamento e 
abandono da terra.  
 
Con este obxectivo, a consellería de Medio Rural puxo en marcha en 2019 
as denominadas aldeas modelo, que son proxectos de mobilización de 
terras dirixidos á recuperación produtiva de zonas maioritariamente 
abandonadas, na contorna de núcleos de poboación, de xeito que esa 
posta en valor sirva tamén para previr os incendios forestais nesas áreas.  
 
Este proxecto naceu co obxectivo de executar a limpeza das franxas 
secundarias, as máis próximas aos núcleos de poboación, e convertelas 
en terreos produtivos. Unha vez estas áreas se atopan limpas, ponse en 
valor ese terreo creando actividade agrogandeira nelas, mediante cultivos 
de horta, cereal, pastos, froiteiras ou castiñeiros, entre outros.  

Deste xeito, as novas terras produtivas funcionan como devasa natural 
fronte o lume xa que, desenvolvendo actividade económica nas franxas,  
non é preciso rozalas todos os anos,. 
 
Segundo ten explicado o Goberno galego, trátase dun proxecto promovido 
pola Consellería do Medio Rural no marco do convenio de protección das 
aldeas fronte o lume posto en marcha en colaboración coa empresa 
pública Seaga e coa Federación Galega de Municipios e Provincias 
(Fegamp).  
 
Nas aldeas modelo, a limpeza lévase a cabo co acordo entre os 
propietarios das parcelas e os agricultores e gandeiros interesados en 
poñer a producir as terras. Neste sentido, a iniciativa supón un rendemento 
económico directo ou indirecto tanto para o propietario dos terreos –que 
conserva sempre a titularidade–, como para os interesados en poñelas a 
producir. 
 
Desde que se anunciaron as primeiras aldeas modelo, o equipo da 
consellería de Medio Rural recibiu numerosas solicitudes de alcaldes e 
alcaldesas para explorar a posibilidade de implantar proxectos deste tipo 
en concellos de toda a Comunidade. 
 
Por todo o exposto, os deputados e deputadas  asinantes  formulan a 
seguinte Pregunta Oral en Comisión 7ª Agricultura, Alimentación, Gandaría 
e Montes: 
 
Cantos proxectos de aldea modelo están xa en marcha a día de hoxe en 
Galicia? 
 
 
 

Santiago de Compostela, 24 de agosto de 2020 

Asinado dixitalmente por: 

 
Daniel Vega Pérez na data 24/08/2020 16:48:46 

 
José Manuel Cores Tourís  na data 24/08/2020 16:49:03 

 
Gabriel Alén Castro na data 24/08/2020 16:49:13 

 
Raquel Arias Rodríguez na data 24/08/2020 16:49:29 

 
José Antonio Armada Pérez na data 24/08/2020 16:49:53 

 
María Elena Candia López na data 24/08/2020 16:50:05 

 
Ramón Carballo Páez na data 24/08/2020 16:50:23 

1.2 1480(11/POC-000232)

Grupo Parlamentario dos Socialistas de Galicia

Seco García, Martín e 4 máis

Sobre as previsións do Goberno galego referidas á adopción de

medidas nos ámbitos educativo e sanitario que eviten o

posible colapso do medio rural coa chegada do inicio do curso

escolar, diante da situación xerada pola pandemia da covid-

19, así como as súas razóns para suprimir escolas unitarias e

agrupar o alumnado nel durante a pandemia

Publicación da iniciativa, 16, 17.09.2020

Á Mesa do Parlamento 

 

Martín Seco García, Carmen Rodríguez Dacosta, Luís Manuel Álvarez 

Martínez, Noa Díaz Varela e Julio Torrado Quintela, deputados e deputadas 

pertencentes ao Grupo Parlamentario dos Socialistas de Galicia, ao abeiro do 

disposto no artigo 152 do Regulamento da Cámara, presentan ante esa Mesa a 

seguinte pregunta para a súa resposta oral en Comisión 7.ª, Agricultura, 

Alimentación, Gandaría e Montes. 

 

Galicia ten unha parte moi importante do seu territorio que é eminentemente 

rural, cunhas especificidades moi acusadas en canto á dispersión, despoboamento, 

envellecemento, …, tamén cunhas circunstancias diferentes en canto á dotación 

de medios públicos (educativos, sanitarios, asistenciais,...) como nas 

comunicacións tanto físicas (transporte público, rede de estradas...) como virtuais 

(telefonía tanto fixa como móbil, acceso á banda ancha por fibra, 3-4 ou 5G, 

satélite,...). 

 

Unha das características do rural é o envellecemento da súa poboación, nas zonas 

menos poboadas que case chegan a ser o 80 % do territorio galego, as persoais 

maiores son o 43 % da poboación,  a correlación entre os menores de 15 anos 

(poboación que agora volta ao sistema educativo) e os maiores de 65 anos 

(persoal en maior risco ante a COVID-19) é de 64.181 fronte a 282.958, dos cales 

49,928 teñen máis de 85 anos. 

 

Nos concellos de menos de 10.000 habitantes, hai menores no 40,1 % dos fogares 

e alo menos nun 15,2 % conviven con outros núcleos familiares. 

 

É dicir, o inicio de curso escolar no rural galego derivado da situación xerada 

pola COVID-19 é especialmente preocupante, polo número de persoas maiores 

(persoal con maior risco ante o COVID-19) que se atopan no seu territorio e o 

elevado índice de convivencia destes cos menores de 15 anos. 

 

En materia educativa, ano tras ano diminúe o número de profesores, de aulas, de 

centros educativos e unidades, como neste 2020/2021 con supresións como a EEI 

de Luaña en Brión ou a EEI de Comiáns na Laracha e que a Consellería de 

Educación continúa o agrupamento de alumnos/as que este ano pasa de 14/16 

alumnos a 25 en lugares como A Baña, Castro de Rei, Melide e outros. 

En moitos concellos tódolos nenos e nenas conviven nun só centro educativo, 

como en O Incio ou en Castroverde, é dicir, en caso dun brote poñeríamos en 

risco ao 100 % das familias con fillos do concello. 

 

Estes datos son consecuencia da xestión política da Consellería de Educación, 

que tende á concentración do alumnado, tendo na maior parte da zona rural 

espazos suficientes para poder ter uns rateos de alumnos menores, pero que terían 

que vir acompañados dunha maior dotación económica do sistema educativo.   

 

Ademais nestes concellos rurais, os escolares comparten bus con outras persoas 

de maior idade, aumentando tamén así o risco de contaxios. 

 

No rural temos unha situación de menores recursos sanitarios que no entorno 

urbano, mentres en termos xerais temos 2,71 profesionais de atención primaria e 

0,99 pediatras por cada 100 pacientes, no rural estas cifras son moito menores, 

con especial preocupación no servizo de pediatría onde temos concellos como 

Mazaricos onde carecen dende fai tempo deste servizo e outros concellos da área 

de Compostela ou Ortegal. Sen ter unha maior dotación de persoal sanitario 

dificilmente poderase facer un bo seguimento, cribados ou rastrexo do virus. 

 

Outro dos problemas que ten o noso medio rural son os déficits tecnolóxicos pola 

falla de banda ancha e conexión a internet, que pode facerlles imposibles a moitos 

alumnos conectarse nunha situación de necesidade as plataformas educativas que 

oferta a Consellería de Educación. 

 

En consecuencia, os deputados e as deputadas que asinan formulan as seguintes 

preguntas para o seu debate en Comisión: 

 

1. É coñecedor o Goberno galego das problemáticas propias do medio rural 

co inicio do curso escolar? 

2. Vai tomar medidas a Xunta de Galicia, nos ámbitos educativos, sanitarios 

do medio rural, que eviten o posible colapso do medio rural coa chegada do 

inicio do curso escolar ante a situación pola pandemia da COVID-19? 

3. Van tomar medidas co transporte compartido entre escolares e persoas 

adultas? 

4. Por que eliminan escolas unitarias e agrupan alumnos e alumnas no 

territorio rural en época COVID-19, podendo xestionar grupos estables 

máis axeitados? 

5. Asegura o Goberno galego que todos os concellos rurais teñen un pediatra 

como referencia no propio concello nestes tempos de COVID-19? 

6. Asegura o Goberno galego que o 100 % do alumnado do rural terá acceso a 

internet e as plataformas dixitais en caso de ter que utilizalo? 

7. As medidas máis restritivas establecidas actualmente nos concellos de 

Arteixo, Lugo, Carballo, Santa Comba, A Laracha, Santiago de 

Compostela e Ourense polo incremento de positivos de COVID-19, non 

son de aplicación aos centros escolares? 

  

  Pazo do Parlamento, 8 de setembro do 2020 

 

  Asdo.: Martín Seco García 

    Carmen Rodríguez Dacosta 

    Luís Manuel Álvarez Martínez 

    Noa Díaz Varela 

    Julio Torrado Quintela 

  Deputados e deputadas do G.P. dos Socialistas de Galicia 

 

 

 

 

 

 
Asinado dixitalmente por: 

 
Martín Seco García  na data 08/09/2020 13:41:18 

 
María del Carmen Rodríguez Dacosta  na data 08/09/2020 13:41:30 

 
Luis Manuel Álvarez Martínez  na data 08/09/2020 13:41:47 

 
Noa Susana Díaz Varela  na data 08/09/2020 13:41:58 

 
Julio Torrado Quintela na data 08/09/2020 13:42:09 

1.3 1610(11/POC-000258)

Grupo Parlamentario do Bloque Nacionalista Galego

Rivas Cruz, Xosé Luís e 2 máis

Sobre a xestión do Goberno galego en relación cos mercados de

proximidade

Publicación da iniciativa, 16, 17.09.2020

Á Mesa do Parlamento 

Xosé Luis Rivas Cruz, Carmen Aira Díaz e Maria González Albert, 

deputado e deputadas do Grupo Parlamentar do Bloque Nacionalista Galego (BNG), 

ao abeiro do disposto no Regulamento da Cámara, presentan a seguinte Pregunta para 

resposta oral na Comisión 7ª, relativa aos mercados de proximidade. 

 

EXPOSICIÓN DE MOTIVOS 

Tras a declaración do estado de alarma unha das maiores preocupacións, 

ademais da sanitaria, era a de asegurar o abastecemento de alimentos da poboación 

minimizando os riscos de contaxio e garantindo o abastecemento o tempo que durase 

esta situación excepcional e despois da mesma. 

A rápida prohibición de celebración de feiras e mercados locais e o feito de 

facer recaer todo o peso do abastecemento de alimentos e produtos básicos nas cadeas 

de alimentación e supermercados desatou inmediatamente a polémica nos sectores 

produtivos do País. 

O goberno en funcións da Xunta de Galicia, de man do PP opta por continuar na 

liña política de favorecer as grandes distribuidoras de alimentos e rematar cos espazos 

abertos e dinamitar a relación de confianza entre produtor e consumidor. 

O sector de venda directa e os asiduos ós mercados locais vense prexudicados e 

non atinan a comprender por que non se establecen protocolos de seguridade para que 

estes mercados non só teñan continuidade, senón que se incentiven coma espazos máis 

seguros e con máis garantías de calidade. 

¿Por que ás áreas comerciais e ós supermercados e hipermercados non se lles 

aplica a mesma lóxica que se empregou para o peche dos mercados locais? Hai que saír 

á rúa para ir e volver, dentro xúntase a xente en pequenos espazos...  

Esta medida non ten xeito en materia sanitaria. O manufacturado en plástico e 

bandexas de polistireno non aseguran máis hixiene nin maior seguridade sanitaria.  

En cambio si recoñecen aptitude na mercancía dos produtores de venda directa 

telefónica, online e no propio Mercaproximidade. ¿Por que logo nos mercados locais 

non? 

O peche unilateral destes mercados sen consultar co sector e sen habilitar 

medidas compensatorias para as persoas afectadas que garantan a súa subsistencia polo 

cese da actividade, é dunha irresponsabilidade maiúscula, tal e como se amosou cando a 

Consellería decidiu acorda-lo peche dos mercados alimentarios de proximidade ata o 31 

de marzo e preto de 40 organizacións galegas de diversos ámbitos fixeron público un 

manifesto pedindo a reapertura dos mesmo, preocupándose que dispoñan dos medios 

materiais e humanos necesarios para organizar e aplicar correctamente todos os 

protocolos de seguridade a que obriga a orde do 23 de marzo de 2020 sobre a venda 

directa de produtos agroalimentarios nos mercados. 

A compravenda de alimentos estaba protexida dentro da situación de 

emerxencia sanitaria, permitíndose os desprazamentos a centros comerciais para a súa 

adquisición, mesmo con total liberdade horaria, tal e como reflexa o artigo 7 do Real 

Decreto 463/2020.   

Se ben é certo que se recomenda non celebrar actividades ó aire libre, entre as 

que se incluíron as feiras e os mercados, a orde específica vai dirixida a aqueles eventos 

que puidesen chegar a concentracións de máis de 1.000 persoas, polo que os mercados 

C
S

V
: R

E
X

IS
TR

O
G

1p
81

1E
U

V
9

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, 63. Tel. 0034 981 551 545 

gp-bng@parlamentodegalicia.gal 

15702 Santiago de Compostela 

Galiza 

 

 

3 

 

de proximidade que se celebran periodicamente en Galicia non entrarían neste suposto, 

non sendo incluídos tampouco estes espazos na relación de equipamentos e actividades 

con apertura ó público que quedaban suspendidos segundo o disposto no artigo 10 do 

Real Decreto 463/2020, do 14 de marzo. 

Trátase logo dunha covardía máis ou da xa crónica falla de compromiso para co 

rural e a súa xente ou, é unha operación de maior calado do PP a favor das grandes 

distribuidoras alimentarias? 

A nosa perplexidade é absoluta, e máis cando se constata que noutras 

comunidades autónomas se autorizaron expresamente e continuaron a celebrarse os 

mercados de proximidade con ríxidas normas de seguranza e cos controis necesarios. 

Porén, gobernos como o de Catalunya e Euskadi obrigaron á reapertura dos mercados 

alimentarios de proximidade mantendo os estritos protocolos anti-Covid, sen necesidade 

de agardar polo visto bo do Ministerio de Agricultura. 

Aquí non. O único que se lle ocorreu á Consellería de Medio Rural foi “...facer 

que facía...”, tomando unha medida propagandística que paradóxicamente se decide 

bautizar co nome de “MERCAPROXIMIDADE” e integrala nunha campaña de 

márketing institucional “VOU DE SUPERFEIRÓN”, onde se louva o esforzo 

infatigable dos nosos heroes e heroínas: gandeiros, agricultoras, apicultores, viticultoras, 

bodegueiros, queixeiras, …ó tempo que se lle entrega o traballo dos nosos labregos e 

labregas subvencionado con fondos públicos, en bandexa de prata á gran distribución, 

sen posibilidade de negociación no prezo. Un “trágala” maquillado onde debemos 

amosar gratitude a un “Goliat” que devora ó noso “Davide”, co beneplácito da 

Consellería de Medio Rural. 

Porén, en lugar de elaborar un protocolo que regulase as diferentes facetas 

destes mercados locais imprescindibles para a continuidade da actividade agrogandeira, 

toma contacto coas distribuidoras (tentando rematar co que proclama defender), para 

incorporar ós pequenos produtores no mercado lineal. O coronavirus serve así de 

pretexto para conseguir ese fin: que a única venda posible sexa por medio de grandes 

distribuidoras e que o resto sexa residual, nunha relación abusiva onde o produtor non 

ten ningún peso na negociación na cadea agroalimentaria. 

O mercado local proporciona non só alimentos de calidade e confianza, senón 

tamén a planta necesaria para asegurar  o abastecemento futuro da poboación tanto en 

modalidade de autoconsumo coma de venda.  

E de todos/as é sabido que os labores do campo ou se fan no seu tempo ou son 

tempo e colleitas perdidas, e sen mercado que proporcione a planta de temporada este 

dito pode ser unha realidade que manque o abastecemento no verán. 

Polo que se ve, o goberno do PP non quere aprender dos erros cometidos. As 

mascariñas, produto imprescindible no combate á pandemia son fabricadas a millares de 

quilómetros, outro tanto acontece cos insumos básicos para manter a alimentación do 

noso gando de leite e carne nas modalidades de vacún, porcino, avícola... en réxime de 

produción intensiva e tal acontece tamén coa alimentación humana. A Xunta pois, 

desobedeceu as recomendacións da UE que aconsellaban permitir a libre circulación de 

bens de primeira necesidade como os alimentos. Esta prohibición favoreceu ós de 

sempre, ás grandes cadeas da distribución, cando obxectivamente, os últimos estudos 

científicos aseguran que a venta directa de alimentos é máis segura que a súa 

comercialización en supermercados pechados e en moitas ocasións ateigados de 

consumidores e con escasa ventilación.  

O proceso debería ser o inverso: a preocupación por unha alimentación saudable 

de procedencia local que amosa unha parte crecente da sociedade é hoxe unha 

oportunidade para mudar unhas políticas agrícolas feitas, ata agora, a medida do 

agronegocio, e para colocar os problemas das labregas e dos labregos e do rural enriba 

da mesa, como os prezos baixos, unha cadea alimentaria na que a industria e a 

distribución manteñen unha posición abusiva, a necesidade de apoiar as producións 

sostibles, os servizos públicos de calidade no rural, que se protexa a terra agraria ou que 

se garanta que os pequenos produtores poidan producir alimentos saudables cunha 

remuneración xusta. 

É pois o momento de iniciar campañas de apoio a este comercio de proximidade 

e unha aposta clara pola extensión da actividade agrogandeira que nos encamiñe ao 

logro dun auto abastecemento básico de alimentos e produtos de primeira necesidade 

para a poboación galega. A tan de moda, agora que se lle ven os dentes ao lobo, 

soberanía alimentaria. Por maior calidade nos alimentos, por maior seguridade sanitaria, 

por desenvolvemento económico, por fixación de poboación no rural... por xestión do 

territorio. 

Esta crise debera servirnos para recupera-lo prestixio que tiña este tipo de 

actividade mercantil da horta á mesa, o protagonismo do campo propio, na 

conformación dunha sociedade moderna.  

Non será por falta de coñecementos, nin de xente disposta, nin por escaseza de 

terra ou climas adversos... De todo isto, coñecementos, xente disposta, terra e 

microclimas amables... temos en abundancia, soamente nos falta intencionalidade e 

vontade política a favor do pobo galego. 

A propia ONU afirma que senón se atende a saúde humana, animal e ambiental 

como se dunha soa se tratase, seguirán a xurdir novos brotes zoonóticos que provocarán 

enormes pandemias, polo que a defensa da soberanía alimentaria convértese na menciña 

fundamental para evitar que isto suceda.  

Por todo o exposto formúlanse as seguintes preguntas para resposta oral na 

Comisión 7ª: 

-Cal é a razón pola que o goberno galego opta por suprimir os mercados locais 

argumentando falta de seguridade na crise sanitaria da Covid19 e declara esenciais os 

puntos de venda  de alimentos nos supermercados e cadeas alimentarias? 

-Ten pensado o goberno galego algún tipo de medidas que corrixan o abandono 

dos sectores produtivos que conforman o comercio de proximidade de alimentos e 

produtos básicos? 

-Que medidas pensa tomar para potenciar o autoabastecemento de alimentos de 

cara a conseguir nun futuro próximo unha soberanía alimentaria que se amosou 

estratéxica en crises coma a do coronavirus?  

-Vai facilita-la compra pública de alimentos e fixar uns mínimos nos contratos 

públicos coa administración autonómica para apoiar ós pequenos produtores locais e de 

paso mellora-la nutrición e alimentación nestes centros públicos: hospitais, escolas, 

residencias de maiores, etc..? 

-Cando pensa da-los pasos necesarios para implementa-los mercados de 

proximidade que garantan á cidadanía o acceso a bens esenciais? 

-Que medidas está a adoptar na actualidade a Consellería de Medio Rural e a 

Xunta de Galicia no cumprimento da aplicación estrita da Lei de Cadea Alimentaria de 

Galicia para que se paguen prezos xustos en orixe e as industrias e distribuidoras non 

aproveiten a crise para especular cos mesmos? 

-Que medidas económicas compensatorias pensa tomar para palia-las perdas 

causadas ó adopta-lo peche dos mercados agroalimentarios de proximidade? 

-Como explica que “Mercaproximidade” se resuma en facilita-lo contacto entre 

as grandes distribuidoras e os pequenos produtores favorecendo ós primeiros e 

condenando ós segundos a un proceso de industrialización contra do que loitan desde 

hai tempo? 

-Como explica a Consellería de Medio Rural que practicamente finalizado o 

actual período do Programa de Desenvolvemento Rural de Galiza (PDR 2014-2020), 

aínda non se implementase nin se executase nin un só euro na submedida 16.4 do PDR 

dotada con 4.520.000 euros e destinada á mellora das canles curtas de distribución e dos 

mercados locais? 

 

Santiago de Compostela, 10 de setembro de 2020 

 

Asdo.: Xosé Luis Rivas Cruz 

Carmen Aira Díaz  

Maria González Albert 

Deputado e deputadas do G.P. do BNG 

 

 

 

Asinado dixitalmente por: 

 

María del Carmen Aira Díaz  na data 10/09/2020 09:57:08 

María González Albert  na data 10/09/2020 09:57:11 

 

Xosé Luis Rivas Cruz na data 10/09/2020 09:57:18 

Reunión da Comisión 7ª, Agricultura, Alimentación, Gandaría e Montes

Día: 09.10.2020        Hora: 10:30

Orde do día

 

 

2. Proposicións non de lei



 

 

Reunión da Comisión 7ª, Agricultura, Alimentación, Gandaría e Montes

Día: 09.10.2020        Hora: 10:30

Orde do día

 

 

2.1 649(11/PNC-000025)

Grupo Parlamentario Popular de Galicia

Vega Pérez, Daniel e 13 máis

Sobre as medidas que debe adoptar a Xunta de Galicia co

obxecto de reforzar o selo Galicia Calidade para que funcione

como marca paraugas de todos os produtos que reflicten a

excelencia do sector primario galego

Publicación iniciativa carácter urxencia, 9, 02.09.2020

gp-pp@parlamentodegalicia.gal  

Á Mesa do Parlamento 
 
O Grupo Parlamentario Popular de Galicia, a través do seu Portavoz, e por 
iniciativa das deputadas e deputados Daniel Vega Pérez, Marta Nóvoa 
Iglesias, José Manuel Cores Tourís, Cristina Sanz Arias, Gabriel Alén 
Castro, Raquel Arias Rodríguez, José Antonio Armada Pérez, Elena 
Candia López, Ramón Carballo Páez, Alberto Pazos Couñago, Noelia 
Pérez López, Ovidio Rodeiro Tato, Miguel Tellado Filgueira e Sandra 
Vázquez Domínguez, ao abeiro do disposto nos artigos 98, 160 e 
concordantes do Regulamento da Cámara, presenta ante esa Mesa, a 
seguinte Proposición non de Lei para o seu debate en Comisión 7ª 
Agricultura, Alimentación, Gandaría e Montes polo trámite de 
urxencia. 
 
Xustificación da urxencia: 
 
A urxencia ven motivada pola necesidade de que o Parlamento de Galicia 
se posicione canto antes sobre esta cuestión. 
 
 
Exposición de motivos: 
 
Se contamos coa mellor terra, co mellor produto e cos medios axeitados 
para desenvolvelos debemos ser quen de potencialos dende todos os 
ámbitos: o sanitario, o tecnolóxico e o promocional. A pasada lexislatura 
permitiu a posta en marcha da Axencia Galega de Calidade Alimentaria 
(AGACAL), que agrupa os centros de investigación e formación 
agroforestais dependentes da Xunta de Galicia ao tempo que tutela toda a 
calidade diferenciada galega que se organiza en 36 denominacións de 
orixe e indicacións xeográficas protexidas. 
 
O reto para esta nova lexislatura é atopar un mecanismo para a promoción 
conxunta desta produción de calidade diferenciada. Nun dos últimos 
Consellos da Xunta da pasada lexislatura, o goberno galego adoptou a 

decisión de facelo a través dun selo xa existente e de éxito contrastado, 
como é Galicia Calidade. 
 
En aquel momento, anunciouse que o impulso a Galicia Calidade como 
identidade da excelencia no rural galego faríase con base en dous piares, 
o financiamento e a estratexia. O primeiro deles debía pivotar sobre a 
promoción, o posicionamento e a axuda a todos os produtores, produtos e 
transformadores da nosa produción agroalimentaria. O segundo, a 
estratexia, debía centrarse en optimizar recursos, para unificar a acción de 
todos os actores implicados e para levar a marca ao primeiro nivel mundial 
de calidade. 
 
En consecuencia, o programa electoral co que o Partido Popular de Galicia 
concorreu ás eleccións autonómicas de 2020 incluíu esta proposta, 
concretando que este novo selo debía englobar:  
 

 Os produtos con denominación de orixe e indicación xeográfica 
protexida 

 Os produtos que cumpran requisitos de excelencia en produción ou 
transformación 

 Os produtos derivados das razas gandeiras autóctonas galegas, 
dándolle así un valor engadido a estas producións 

 Os produtos amparados co selo Galega 100%, que recoñece e 
distingue o leite de calidade diferenciada producido nas explotacións 
leiteiras da nosa comunidade. 

 Os produtos da marca pescadeRías  

 Os produtos que acaden o distintitivo de artesanía alimentaria conforme 
ao recentemente aprobado Decreto 174/2019, do 19 de decembro, polo 
que se regula a artesanía alimentaria 

 
Esta proposta foi, deste xeito, incluída no programa electoral que foi 
avalado pola maioría dos votantes galegos nas pasadas eleccións 
autonómicas pero desde o Grupo Parlamentario Popular consideramos de 
interese sometela a debate deste Parlamento antes de implementala para 
poder recoller as achegas dos restantes grupos e sacar adiante este 
proxecto co maior respaldo político posible. 

Polo exposto, os deputados e deputadas asinantes presentan a seguinte 
Proposición non de Lei en Comisión: 
 
“O Parlamento de Galicia insta á Xunta de Galicia a reforzar o selo Galicia 
Calidade para que funcione como marca paraugas de todos os produtos 
que reflexan a excelencia do sector primario galego”. 
 
 

Santiago de Compostela, 24 de agosto de 2020 
 
 
 
Asinado dixitalmente por: 

 
Pedro Puy Fraga na data 24/08/2020 17:02:06 

 
Daniel Vega Pérez na data 24/08/2020 17:02:21 

 
Marta Nóvoa Iglesias na data 24/08/2020 17:02:38 

 
José Manuel Cores Tourís  na data 24/08/2020 17:02:53 

 
Cristina Sanz Arias na data 24/08/2020 17:03:02 

 
Gabriel Alén Castro na data 24/08/2020 17:03:23 

 
Raquel Arias Rodríguez na data 24/08/2020 17:03:37 

 
José Antonio Armada Pérez na data 24/08/2020 17:03:54 

 
María Elena Candia López na data 24/08/2020 17:04:14 

 
Ramón Carballo Páez na data 24/08/2020 17:04:30 

 
José Alberto Pazos Couñago  na data 24/08/2020 17:04:53 

 
Noelia Pérez López na data 24/08/2020 17:05:04 

Ovidio Rodeiro Tato  na data 24/08/2020 17:05:16 

 
Miguel Ángel Tellado Filgueira na data 24/08/2020 17:05:29 

 
Sandra Vázquez Domínguez na data 24/08/2020 17:06:13 

Reunión da Comisión 7ª, Agricultura, Alimentación, Gandaría e Montes

Día: 09.10.2020        Hora: 10:30

Orde do día

 

 

2.2 1384(11/PNC-000128)

Grupo Parlamentario do Bloque Nacionalista Galego

Rivas Cruz, Xosé Luís e 2 máis

Sobre a elaboración e aprobación por parte do Goberno galego

dun plan de xestión e de bioseguridade do xabaril que permita

ter diagnósticos anticipados do estado da poboación para os

efectos do seu control, así como da detección precoz da carga

vírica de peste porcina e a identificación das áreas

afectadas

Publicación da iniciativa, 15, 16.09.2020

Á Mesa do Parlamento 

O Grupo Parlamentar do Bloque Nacionalista Galego (BNG), a iniciativa do 

deputado Xosé Luis Rivas Cruz e das deputadas Maria González Albert e Carmen 

Aira Díaz, ao abeiro do disposto no Regulamento da Cámara, presenta a seguinte 

Proposición non de lei para debate na Comisión 7ª. 

 

EXPOSICIÓN DE MOTIVOS 

En nota de prensa do Ministerio de Agricultura, Pesca e Alimentación do 14 de 

abril deste 2020 dáse conta dunha carta enviada desde ese ministerio á Comunidade 

Autónoma Galega recomendando manter o control durante o estado de alarma da 

poboación dos xabarís para previr danos nas explotacións agrarias e evita-la 

propagación de doenzas animais. Fala do perigo que supoñen estes animais como 

vectores de transmisión e da necesidade do citado control para manter o estatuto 

sanitario da cabana gandeira e coma medida preventiva da PPA (Peste Porcina 

Africana). 

Pola súa parte a Dirección Xeral de Saúde e Seguridade Alimentaria da 

Comisión Europea vén de poñer de relevo que a transmisión da tuberculose bovina ós 

animais domésticos polas especies de caza, especialmente polo xabaril, constitúe un 

retraso no custo e na efectividade dos programas de erradicación da tuberculose ademais 

dos considerables danos que ocasiona ós gandeiros. 

É necesario destacar a indolencia e apatía amosada polo goberno galego do PP 

nestes últimos anos con medidas erráticas e ineficaces. Mentres a poboación desta 

especie medra e os danos son cuantiosos. 

A aludida indolencia e apatía chegou a tal punto que de 2016 a 2018 para o 

goberno galego o problema non debería  existir pois nin ordes de axuda sacaron. O 

malestar entre os gandeiros e agricultores galegos era notable, ano de eleccións e agora 

si, orde de axuda para a fauna salvaxe con considerables mostras de descoñecemento da 

realidade agrogandeira do País e sen ir ó fondo do problema. 

Porque o fondo do problema está nun control poboacional debidamente 

documentado e deseñado. Falamos dun Plan de Xestión en serio cunha elaboración 

consensuada. Isto require censos, estudos de comportamentos, hábitos, estratexias de 

defensa e adaptación da especie e métodos de control da mesma. 

Houbo a través destes anos pasados promesas de Plans de Xestión, algún disque 

foi ata encomendado con orzamento e todo... mais nada... puido máis a preguiza, ou era 

so propaganda ? 

Este ano os danos feitos nos cultivos de horta e forraxeiros, estes especialmente 

do millo, foron e están sendo cuantiosos. Hai gandeiros que están mudando de forraxe 

abandonando o millo por outras alternativas ou simplemente deixando de botalo porque 

non lles compensa os gastos.  

Foron estes de tal magnitude que a dotación orzamentaria das axudas non 

chegou a nada e houbo que incrementala non sabemos en canto, queremos crer que de 

boa fe, vaia, cadrou en plena campaña electoral... 

Falar do cercado de fincas con valados ou pastores eléctricos coma solución 

preventiva ó problema é descoñece-la realidade da agro gandaría deste noso país pola 

dispersión das parcelas, polo número delas e pola forza, maña e teimosía que amosan 

estes animais.  

C
S

V
: R

E
X

IS
TR

O
8t

K
7T

hR
La

2
V

er
ifi

ca
ci

ón
:

ht
tp

s:
//s

ed
e.

pa
rla

m
en

to
de

ga
lic

ia
.g

al
/tr

am
ite

s/
cs

v/



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, 63. Tel. 0034 981 551 545 

gp-bng@parlamentodegalicia.gal 

15702 Santiago de Compostela 

Galiza 

 

 

3 

 

E non é problemática que se solucione con axudas ós danos e á prevención 

porque como diciamos ó comezo o asunto vai máis alá dos danos a cultivos cando de 

temas sanitarios falamos. Non se quere nomea-la PPA pero está aí ameazando o noso 

sector porcino. Non se quere mentar a tuberculose pero a transmisión existe.  

Faise, pois, necesario elaborar de inmediato un plan de xestión. Non pode ser un 

imposible. Agora, ante a ameaza dun novo e moito maior problema, a chegada da peste 

porcina, non se pode continuar improvisando con medidas que nada solucionan. Sobre a 

peste porcina africana, hai un grupo permanente de expertos en Europa, proxecto 

liderado por un equipo do CSIC, que vén de aprobar un manual de actuación en 

setembro de 2018, con intención orientadora de como facer fronte á expansión da 

enfermidade, centrándose en aplicar criterios de xestión e bioseguridade sobre as 

poboacións de xabaril no medio natural.  

Este grupo do que participan expertos de diferentes administracións europeas 

informa que: 

-Asistimos a unha imparable expansión da peste porcina africana (PPA), 

considerada unha epidemia a grande escala, e que a Europa chegou polo leste e polo 

norte no ano 2007.  

-A enfermidade logo pasou dos cochos domésticos ás poboacións salvaxes de 

xabarís, e estas comezaron a expandila cara o sur de Europa. 

-No 2014 -2015 as autoridades xa evidenciaron a circulación do virus nos 

ecosistemas naturais converténdose nun ciclo epidemiolóxico autosostido. 

-Nestes momentos a UE xa advirte que a enfermidade é endémica nas 

poboacións de xabaril de varios países de Europa do Leste e Centro e continúa 

expandíndose cara a Península Ibérica (hoxe, xa nas portas de Francia na fronteira 

belga), sendo un motivo de extrema preocupación.  

-As autoridades veterinarias indican que controlar esta epidemia selvática de 

peste porcina está resultando unha tarefa moi difícil, dada a súa complexidade 

epidemiolóxica, a falta de experiencia e o alcance xeográfico do problema.  

-Resulta preciso abordar a expansión da epidemia dun modo colaborativo e 

harmonizado entre as distintas rexións de Europa seguindo criterios científico-técnicos.  

-As recomendacións pasan por actuar urxentemente adoitando medidas sobre 

manexo da caza do xabaril, introducir criterios de bioseguridade e xestión, e correcta 

manipulación na eliminación e movemento das canais de xabaril.  

-En primeiro lugar debe abordarse a xestión práctica das poboacións de xabaril 

incorporando criterios de bioseguridade a fin de reducir os riscos e previr as 

consecuencias da chegada da enfermidade  

-Precísase non perder tempo, e aprobar xa un plan de xestión e de bioseguridade 

do xabaril, que permita ter diagnósticos anticipados do estado da poboación, tanto a 

efectos de control de tamaño e efectivos, como detención precoz de carga vírica da 

peste porcina, e posible identificación de áreas infectadas. Tamén contar coa previsión 

de elaborar un protocolo de actuacións e coordinación con diferentes axentes implicados 

(tecores, veterinarios, granxas, autoridades medioambientais), e campaña informativas e 

sensibilización sobre como actuar fronte a presenza de canais sospeitosas, así como o 

que facer cos xabarís cazados durante as sesións de controis de poboación.  

-En zonas de risco, advírtese que os controis cinexéticos de poboación, so 

poderán efectuarse cando exista un protocolo estrito de intervención en canto a adoptar 

medidas de bioseguridade, cos que garantir a eliminación segura dos cadáveres de 

xabaril. 

 

Por todo o expresado, o Grupo Parlamentar do BNG presenta a seguinte 

proposición non de lei para debate na Comisión 7ª: 

“O Parlamento galego insta á Xunta a: 

-Elaborar e aprobar con urxencia un Plan de Xestión e de Bioseguridade do 

xabaril, que permita ter diagnósticos anticipados do estado da poboación, tanto a efectos 

de control de tamaño e efectivos, como detención precoz de carga vírica da peste 

porcina, e posible identificación de áreas infectadas.  

-Introducir criterios de xestión e bioseguridade no manexo da caza do xabaril e 

unha correcta manipulación na eliminación e movemento das canais. 

-Contar coa previsión de elaborar un protocolo de actuacións e coordinación con 

diferentes axentes implicados (autoridades medioambientais, tecores, veterinarios, 

granxas,).  

-Desdeñar campañas informativas e de sensibilización sobre como actuar fronte 

a presenza de canais sospeitosas, así como o que facer cos xabarís cazados durante as 

sesións de controis de poboación.” 

 

Santiago de Compostela, 7 de setembro de 2020 

Asdo.: Xosé Luis Rivas Cruz 

Maria González Albert 

Carmen Aira Díaz 

Deputado e deputadas do G.P. do BNG 

Ana Pontón Mondelo 

Portavoz do G.P. do BNG 

 

 

 

Asinado dixitalmente por: 

 

Ana Pontón Mondelo na data 07/09/2020 13:18:39 

 

Xosé Luis Rivas Cruz na data 07/09/2020 13:19:05 

 

María del Carmen Aira Díaz  na data 07/09/2020 13:19:33 

 

María González Albert  na data 07/09/2020 13:19:46 

Reunión da Comisión 7ª, Agricultura, Alimentación, Gandaría e Montes

Día: 09.10.2020        Hora: 10:30

Orde do día

 

 

2.3 1539(11/PNC-000144)

Grupo Parlamentario dos Socialistas de Galicia

Rodríguez Dacosta, María del Carmen e 2 máis

Sobre o establecemento por parte da Consellería do Medio

Rural da obrigatoriedade da vacinación antirrábica en cans,

gatos e furóns

Publicación da iniciativa, 15, 16.09.2020

Á Mesa do Parlamento 

 

O Grupo Parlamentario dos Socialistas de Galicia, por iniciativa da súa 

deputada e dos seus deputados Carmen Rodríguez Dacosta, Martín Seco 

García e Pablo Arangüena Fernández, a través do seu portavoz e ao abeiro do 

disposto no artigo 160 do Regulamento da Cámara, presenta ante esa Mesa a 

seguinte proposición non de lei en Comisión 7.ª, Agricultura, Alimentación, 

Gandaría e Montes. 
 

Exposición de motivos 

 

É un feito que nos últimos anos os desprazamentos de persoas dende países onde 

a rabia é endémica aumentaron de xeito exponencial, tanto por turismo como por 

viaxes de poboación migrante, e tamén produciuse un incremento paralelo de 

desprazamentos de animais, como tráficos mal controlados de cans a través de 

servizos de mensaxería. Lugares como Marrocos, onde é un problema endémico 

ou países con casos de rabia no este de Europa, supoñen un importante risco para 

a nosa poboación. 

 

Aínda que existe unha rutina en principio axeitada de control dos animais que 

entran dende estes países, de feito están a suceder entradas non controladas. 

Como consecuencia, sucederon os eventos de Argés (Toledo) en 2013 e de 

Melilla de xuño do 2019, en ambos casos con cans que desenvolveron a rabia tras 

estar en territorio marroquí. O primeiro deles circulou durante máis de 2 meses 

por diferentes lugares de España unha vez adquirido o virus, e cando enfermou 

chegou a morder a ata cinco persoas. 

 

En España tamén se presentan casos de rabia selvática, que pode ser transmitida 

por morcegos, detectándose en 2018 dous exemplares infectados, en Huelva e en 

Valladolid, que morderan a senllas persoas. 

 

A forma de contaxio da rabia a humanos máis probable é a mordedura dun can 

(95 % dos casos), pero que tamén pode suceder pola dun gato ou un morcego, 

aínda que sería tamén posible tamén por outros tipos de ferida ou por outras 

especies. 

 

O período de incubación é moi variable, desde poucos días ata máis dun ano, e 

durante el podería haber eliminación de virus e, polo tanto, risco de contaxios. O 

virus invade o sistema nervioso e, se non se actúa antes da aparición dos 

síntomas, a mortalidade é elevadísima: a rabia mata unhas 60.000 persoas cada 

ano e só se rexistraron uns 15 casos de supervivencia, e ás persoas que a 

superaron quedáronlles graves secuelas neurolóxicas. 

 

As medidas actualmente existentes mostráronse en xeral eficaces, ante a 

evidencia de que na práctica suceden entradas a España tanto de persoas como de 

animais co virus da rabia, e dado o altísimo risco de mortalidade desta 

enfermidade, deberíanse reforzar aínda máis as precaucións, extremando os 

controis e a concienciación do gravísimo risco de introducir animais non 

controlados e recuperar a vacinación obrigatoria en Galicia onde actualmente é 

voluntaria dende o ano 1994, mentres que no resto do estado español agás o País 

Vasco e Cataluña é obrigatoria, pois para previr a posible aparición de brotes 

segundo a OMS é necesario que polo menos o 70 % da poboación de carnívoros 

domésticos (cans, gatos e furóns) estea vacinada. Establécese unha primeira 

vacinación a partir dos tres meses de idade do animal e unha revacinación anual, 

bienal ou variable. 

 

A ocorrencia dos casos caninos recentes foi en territorios onde a vacinación 

antirrábica é obrigatoria, pero o can de 2013 estivo antes de ser sintomático un 

tempo en Cataluña, territorio non protexido pola vacinación obrigatoria. 

 

Sendo unha zoonose e que as mascotas se poden mover polo territorio nacional, 

entendemos que se debería declarar a nosa comunidade libre de rabia e para ilo, o 

Grupo Parlamentario dos Socialistas de Galicia presenta a seguinte proposición 

non de lei para o seu debate en Comisión: 

 

O Parlamento galego insta a Consellería do Medio Rural a que estableza a 

obrigatoriedade da vacinación antirrábica en cans, gatos e furóns. 

 

Pazo do Parlamento, 9 de setembro do 2020 

 

Asdo.: Carmen Rodríguez Dacosta  

   Martín Seco García 

   Pablo Arangüena Fernández 

Deputada e deputados do G.P. dos Socialistas de Galicia 

 

Asdo.: Gonzalo Caballero Miguez 

Portavoz do G.P. dos Socialistas de Galicia 

Asinado dixitalmente por: 

 
María del Carmen Rodríguez Dacosta  na data 09/09/2020 09:39:19 

 
Martín Seco García  na data 09/09/2020 09:39:53 

 
Pablo Arangüena Fernández  na data 09/09/2020 09:40:07 

 
Gonzalo Caballero Míguez  na data 09/09/2020 09:40:20 

